
menaiki tangga Masjid UMS.

Jainab membantu warga emas, Siti Ahmad, 80

Generasi muda jangan abai ibu bapa; Jainab

KOTA KINABALU
Pembantu Menteri
Pembangunan Perindustrian,
Hajah Jainab Datuk Haji Ahmad
berkata generasi muda perlu
menyemai sikap menyayangi
diri sendiri, ibu bapa dan
keluarga kerana ia adalah asas
pembentukan generasi berilmu.

Beliau berkata, segelintir
generasi muda pada hari ini
dilihat sudah tidak memiliki
sikap sedemikian kerana
sanggup bersikap kurang ajar
terhadap ibu bapa yang sudah
tua dan tidak lagi menyayangi
diri sendiri.

Jainab yang juga Ahli Dewan
Undangan Negeri Karambunai
menambah segelintir generasi
muda sanggup menghantar ibu
bapamereka ke rumah kebajikan
atau pusat jagaan orang tua
dengan menjadikan alasan
kesibukan mengejar kerjayadan
kerumitan menjaga golongan
itu.

“Generasi muda perlu
mengingati jasa dan
pengorbanan yang dicurahkan
ibu bapa untuk membesarkan
mereka. Mereka tidak boleh
mengabaikan ibu bapa masing-
masing apabila mereka sudah
tua.

“Mereka mesti menjaga ibu
bapa walaupun sudah tua.
Malangnya sekarang ini ramai

anak sanggup meninggalkanibu
bapa mereka ke rumah orang
tua kerana hendak menjaga
status dan alasan sibuk,” kata
Jainab yang juga Pengerusi
MPWK Parlimen Sepanggar.

Beliau berkata demikian pada
majlis berbuka puasa meraikan
warga emas dari Rumah Sri
Pritchard Kinarut, Kampung
Rampayan Ulu dan Kampung
Rampayan Laut bersama pelajar
Universiti Malaysia Sabah
(UMS) di Masjid UMS kelmarin.

Program Nur Hidayah
Ramadhan adalah anjuran Majlis
Pembangunan Wanita dan
Keluarga Parlimen (MPWK)
Sepanggar dengan Kkerjasama
Universiti Malaysia Sabah
(UMS).

Hadir sama Prof Madya Dr.
Roslina Mohd Saufi, Prof Dr.
Shanhuddin Tahir, dan
pensyarah-pensyarah UMS.

Dalam majlis itu Jainab telah
memberisumbangan berbentuk
wang kepada 30 warga emas
terbabit dan 20 buku surah
Yassin untuk Masjid UMS,
manakala UMS
menyumbangkan kuih raya
kepada warga emas tersebut.

Program berkenaan disertai
pelajar-pelajar UMS dan para
pensyarah yang menjalankan
aktiviti kemasyarakatan
sempena bulan Ramadan.



